Raport individual për rezultatet e konsultimeve publike, për projektligjin
"Për disa shtesa dhe ndryshime në ligjin nr.79/2017 "Për sportin", i ndryshuar"

1. Titulli i projektligjit

Projektligj “Për disa shtesa dhe ndryshime në ligjin nr.79/2017 “Për sportin”, i ndryshuar””.

2. Kohëzgjatja e konsultimeve

Konsultimi në Regjistrin Elektronik të Njoftimeve dhe Konsultimeve Publike u realizua në përputhje me përcaktimet e nenit 15, të ligjit “Për Njoftimin dhe Konsultimin Publik”.

Konsultimi në regjistrin elektronik të njoftimeve dhe konsultimeve publike për projektligjin “Për disa shtesa dhe ndryshime në ligjin nr.79/2017 “Për sportin”, i ndryshuar”” u zhvillua në periudhën 19.6.2024-17.7.2024 duke respektuar afatin ligjor prej 20 ditë pune. Po ashtu, janë zhvilluar takimet konsultative me grupet e interesit.

3. Metoda e konsultimit

· Takime me grupet e interesit: Janë zhvilluar takime në nivel teknik me përfaqësues të grupet e interesit si;

1. Universiteti i Sporteve Tiranë, më datë 26.6.2024, i cili ka përcjellë një sugjerim. 
2. Në datën 27.6.2024 është zhvilluar takim me federatat si vijon:
Federata shqiptare e notit
Federata shqiptare e qitjes
Federata shqiptare e mundjes
Federata shqiptare e çiklizmit
Këto federata kanë pasur një sugjerim lidhur me afatet kohore të fillimit e financimit sipas këtij projektligji.   
3. Organizata Sportive e Olimpikut Special Shqiptar, më datë 26.6.2024, të cilët nuk kanë pasur sugjerime. 

· Publikimi në Regjistrin Elektronik për Njoftimet dhe Konsultimet Publike në link-un:
https://konsultimipublik.gov.al/Konsultime/Detaje/746

Pas publikimit në RENJKP, projektligji ka pasur 511 shikime dhe tre komente nga Federata Shqiptare e Sportit Universitar. 

· Nëpërmjet adresës postare dhe elektronike:
Adresa: “Rruga e Durrësit”, nr. 23, AL 1001, Tiranë. e-mail: info@arsimi.gov.al.
Çdo palë e interesuar pati mundësinë të dërgojë në formë shkresore, në adresë të Ministrisë së Arsimit dhe Sportit, të gjitha komentet/sugjerimet mbi përmbajtjen e projektligjit. 
Me shkresë zyrtare ka përcjellë tre sugjerime Federata Shqiptare e Sportit Shkollor. 

4. Palët e interesit të përfshira

Procesi i hartimit të projektligjit “Për disa shtesa dhe ndryshime në ligjin nr. 79/2017, “Për sportin”, i ndryshuar”” është hartuar nga grupi i punës, i ngritur në Ministrinë e Arsimit dhe Sportit, në të cilin ka patur përfaqësues nga:

· Ministria e Arsimit dhe Sportit
· Agjencia e Shërbimit të Sporteve
· Komiteti Olimpik Kombëtar Shqiptar
· Federata Shqiptare e Futbollit
· Federata Shqiptare e Atletikës
· Organizata Sportive e Olimpikut Special Shqiptar
Procesi i konsultimit është shoqëruar me komente pas publikimit në Regjistrin Elektronik për Njoftimet dhe Konsultimet Publike si dhe gjatë takimeve të zhvilluara.

5. Pasqyra e komenteve të pranuara me arsyetimin e komenteve të pranuara/ refuzuara
Nga konsultimi publik i kryer në Regjistrin elektronik në zbatim të ligjit nr. 146/2014 “Për njoftimin dhe konsultimin publik” ka pasur komente apo propozime të caktuara mbi përmbajtjen e projektligjit, të cilat janë referuar në tabelën si vijon:

	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku) 
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/Refuzuar) 
	Justifikimi

	Përafrimi i projektligjit "Për disa shtesa dhe ndryshime me Ligjin nr.79/2017 "Për sportin", i ndryshuar" me kuadrin ligjor të vendeve anëtare të Bashkimit Evropian
	1. Me qëllim për t'ju ardhur në ndihmë nëpërmjet shembujve të kuadrit ligjor të vendeve anëtare të Bashkimit Evropian, më poshtë po ju nisim rekomandimet e Federatës Shqiptare të Sportit Universitar. 
Së pari, ju sjellim në vëmendje se vizioni i Shqipërisë për zhvillim është hyrja në Bashkimin Evropian dhe integrimi evropian është nxitësi kryesor i reformave në vendin tonë. Ndryshimet e propozuara në këtë projekt ligj nuk gjenden në asnjë kuadër ligjor të vende anëtare të Bashkimit Evropian referuar Federatës së Sportit Shkollor dhe Federatës së Sportit Universitar, të cilat kanë konsiderata unike për shkak të fokusit të tyre në sportet rinore në sistemin arsimor. 
Nëse shohim kuadrin ligjor  të vendeve të rajonit, njëkohësisht anëtare të Bashkimit Evropian, Ligji përcakton rolet, përgjegjësitë dhe mekanizmat e financimit për këto organe sportive, duke siguruar që ato të funksionojnë brenda kornizës kombëtare të politikës sportive pa ndërhyrje të panevojshme nga organizata të tjera. Këto ligje përfshijnë dispozita specifike për menaxhimin dhe zhvillimin e sportit në nivel arsimor, duke theksuar rëndësinë e edukimit fizik në shkolla dhe universitete. Ligji i Sportit Kroat (Zakon o Športu NN 71/06 *) përshkruan rolet dhe përgjegjësitë e organizatave të ndryshme sportive, duke siguruar që Komiteti Olimpik Kroat të mos ndërhyjnë në funksionet e Federatave të Sporteve. Akti shprehimisht shprehet se Komiteti Olimpik Kroat (HOO) duhet të fokusohet në sportet olimpike dhe përfaqësimin ndërkombëtar. 
Ndërkohë një sërë nenesh të ligjit si: Neni 17, Neni 18, Neni 48, Neni 55, Neni 56, Neni 57 specifikojnë rëndësinë, autonominë dhe rolin unik të Federatës së Sportit Shkollor dhe Federatës së Sportit Universitar. Krahasuar me të vetmin, neni 6 të Ligjit nr. 79/2017 "Për sportin", i ndryshuar, këto dispozita të Ligjit të Sportit Kroat nxjerrin në pah qasjen më të fokusuar të Kroacisë në promovimin dhe mbështetjen e sporteve në sistemin arsimor, duke siguruar një kornizë të fortë për zhvillimin e sportistëve të rinj brenda mjediseve shkollore dhe universitare. 
Ligji i Sportit Kroat thekson mbështetjen e konsiderueshme dhe financimin e strukturuar për sportin shkollor dhe sportin universitar, duke njohur rolin e tyre në promovimin e sportit në nivelin arsimor. Ligji siguron që këto federata të marrin fonde të destinuara si nga burime qeveritare ashtu edhe nga ato private, duke i dhënë përparësi integrimit të sporteve të të rinjve në sistemin arsimor. Ligji gjithashtu përcakton qartë rolet dhe përgjegjësitë, duke siguruar që këto federata të funksionojnë të pavarura nga subjektet e tjera sportive. 
Ligji i Sportit Slloven (Zakon o Športu 37/24 z dne 3. 5. 2024) thekson ndarjen e qartë të detyrave ndërmjet Komitetit Olimpik Kombëtar dhe Federatave Sportive, duke siguruar që çdo organizatë të operojë brenda zonës së saj të caktuar pa ndërhyrje. Neni 17 i këtij Ligji siguron pjesëmarrjen në Universiadë ose në Lojërat Universitare Evropiane dhe në kampionatin Universitar Botëror dhe Evropian. Neni 74 garanton mbështetjen e Lojërave Universitare Evropiane si një nga "eventet madhore sportive" të financuara nga Ligji i Sportit Slloven, një arsye se pse Sllovenia është mikëpritëse e shumë ngjarjeve studentore sportive Evropiane. Ndërkohë Neni 38 i jep të drejtën Federatës Sllovene të Sportit të Universitar që të propozojë një nga 17 anëtarët e Këshillit të Sportit. 
Ligji Rumun nr. 69/2000 për "Edukimin Fizik dhe Sportin" (Legea Educației Fizice și Sportului nr. 69/2000) që në kapitullin e parë adreson edukimin fizik, sportet shkollore dhe sportet universitare, duke përcaktuar qartë në Nenin 4, Nenin 5 dhe Nenin 6 fushën e veprimtarisë së Federatës së Sportit Shkollor dhe Federatës së Sportit Universitar si dhe rolin dhe atributet unike të këtyre federatave për: -promovimin e vlerave edukative të sportit; -koordinimin e garave sportive që zhvillohen në njësi dhe institucione arsimore, të organizuara nga shoqatat sportive të shkollave dhe universiteteve; -inicimin dhe organizimin e programeve dhe veprimeve për tërheqjen e nxënësve dhe studentëve për të ushtruar sport; -organizimin, sipas rastit mbështetjen, e garave lokale, rajonale dhe kombëtare të njësive përfaqësuese dhe të institucioneve arsimore; -zotërimi i kompetencës ekskluzive për zhvillimin dhe përfaqësimin e sporteve shkollore dhe universitare në nivel lokal dhe global të organizuara nën kujdesin e Federatës Ndërkombëtare të Sporteve Shkollore dhe Federatës Ndërkombëtare të Sporteve Universitare. Gjithashtu Neni 6 i Ligjit Rumun nr. 69/2000 për "Edukimin Fizik dhe Sportin", siguron mbështetje të dedikuar dhe prioritare referuar financimit të Federatës së Sporteve Shkollore dhe Federatës së Sporteve Universitare nga buxheti i shtetit dhe të ardhura jashtëbuxhetore në bazë të programeve. Sa më sipër, kuadri ligjor i sportit të vendeve të rajonit, njëkohësisht anëtare të Bashkimit Evropian, siguron autonomi, fushë veprimtarie, financim dhe mbikëqyrje të mirepërcaktuara, në përputhje me Kartën Olimpike dhe standardet Evropiane. Kroacia, Sllovenia dhe Rumania vendosin një theks më të madh në integrimin e sportit brenda sistemit arsimor, duke siguruar që aktivitetet sportive të jenë pjesë e kurrikulës dhe përvojës arsimore të të rinjve. Kjo financohet në mënyra specifike duke alokuar fonde të dedikuara dhe në mënyrë prioritare për sportin shkollor dhe sportin universitar. 
Në të kundërt, projektligji "Për disa shtesa dhe ndryshime në ligjin nr. 79/2017 "Për sportin", i ndryshuar"", vendos në përplasje të drejtpërdrejt Komitetin Olimpik Kombëtar Shqiptar me Federatën e Sportit Shkollor dhe Federatën e Sportit Universitar, referuar fushës së veprimtarive që zhvillohen në njësi dhe institucione arsimore. Ndërkohë që Komitetet Olimpike Kombëtare (NOC) në rajon funksionojnë sipas kornizave ligjore specifike që sigurojnë që aktivitetet e tyre të mos ndërhyjnë në funksionet e Federatave Sportive, veçanërisht të Federatës të Sporteve Shkollore dhe Federatave të Sporteve Universitare nisur nga dispozitat e detajuara dhe specializuara për këto federata, në Shqipëri propozohet përvetësimi i kompetencave ekskluzive të këtyre dy federatave nga Komiteti Olimpik Kombëtar Shqiptar. Një hap që do të cenonte seriozisht integrimin e sportit me edukimin, si dhe një shkelje e dispozitave të Kartës Olimpike dhe standardeve Evropiane. Për sa i përket financimit, Projektligji ofron mekanizma të përgjithshëm financimi, që lënë hapësira dhe ambiguitet interpretimi. 
Propozohet një zhvillim i centralizuar i sportit nëpërmjet KOKSH me anë të kritereve që nuk janë aspak specifike. Urojmë që grupi i punës të pasqyrojë standardet Evropiane në projekt-ligjin "Për disa shtesa dhe ndryshime në ligjin nr. 79/2017 "Për sportin", i ndryshuar"", duke kontribuar kështu në përmirësimin e cilësisë së sportit në Shqipëri si dhe duke kontribuar në përafrimin e ligjeve shqiptare me ato evropiane. 

	Federata Shqiptare e Sportit Universitar




	Refuzuar
	Grupi i punës i ka kthyer përgjigje zyrtare me shkresën 4542/3 prot., datë 11.9.2024 ku ka vlerësuar se në asnjë pikë të draft projektligjit nuk cënohet veprimtaria e federatës në financim, strukturën e saj apo organizmi. Federata Shqiptare e Sportit Universitar (FSHSU) është financuar nga MAS me projekte të propozuara nga federata, në pikën 3, të nenit 13, të ligjit për sportin, ku specifikohet se: “Ministria përgjegjëse për sportin financon federatat joolimpike me projekte nga buxheti i saj në formë transferte për veprimtari të propozuara prej tyre, duke pasur parasysh impaktin social, ekonomik dhe shoqëror” dhe në asnjë moment nuk cënohet e drejta juaj për të zhvilluar aktivitete brenda dhe jashtë vendit, si dhe financimi i federatës tuaj bazuar në praktikat dhe argumentet e MAS.

 

	Marrja në konsideratë e dispozitave të  Kartës Evropiane të Sportit dhe rekomandimeve të fundit të EPAS në përmbajtje të projektligjit për Sportin
	2. Sjelljen në vëmendje të dispozitave të Kartës Evropiane të Sportit si dhe raportin e fundit të Marrëveshjes së Pjesshme të Zgjeruar të Sportit (EPAS) të datës 31 Maj 2024 mbi implementimin e Kartës Evropiane të Sportit në Shqipëri. Dispozitat e Kartës Evropiane e Sportit, Neni 1, pika 2 shkronja “c” përcaktojnë mbrojtjen dhe sigurimin e “ integritetit të organizatave sportive, garave sportive dhe aktorëve të përfshirë dhe të ekspozuar në aktivitete sportive”. Ndërkohë, në rekomandimet në raportin e lartpërmendur të EPAS theksohet mbështetja në dispozitat e Kartës Evropiane të Sportit gjatë “ndryshimeve/implementimeve të strategjive të sportit dhe ligjeve dhe politikave”. 
Sa më sipër, vërejnë me shqetësim se në hartimin e Projektligjit për sportin dhe relacionin shoqërues, nuk përmenden dhe nuk janë marrë parasysh dispozitat e Kartës Evropiane të Sportit dhe rekomandimet e fundit të EPAS. 

	Federata Shqiptare e Sportit Universitar
	Refuzuar 
	Për këtë sugjerim vlerësojmë se projektligji përmirëson pozitën e organizatave sportive nëpërmejt propozimeve të tij. Në MAS janë zhvilluar takime konsultative dhe janë vlerësuar sugjerimet e përcjella nga organizatat sportive për aq sa ka qenë e mundur sipas propozimeve të këtij projektligji. 

	Përputhja me standardet dhe poltikat e BE
	3. Koment plotësues: Projektligji “Për disa shtesa dhe ndryshime në ligjin nr. 79/2017 “Për Sportin” propozon zhvillimin e sportit nëpërmjet politikave që nuk janë në përputhje me standardet dhe kriteret Evropiane dhe ndërkombëtare të qeverisjes së mirë të cilat garantojnë transparencën, demokracinë, kontrollin dhe bilancet dhe zhvillimin gjithëpërfshirës të sportit. Në elaciornin shoqërues vetë hartuesit shprehen se ky projektligj bazohet në programin politik të Qeverisë por nuk kontribuon në asnjë përafrim me ligjet e Bashkimit Evropian. Pra kemi një devijim drejt transfuzimit të legjislacionit shqiptar me atë Evropian dhe ky projekt ligj nuk kontribuon në asnjë hap drejt integrimit të Shqipërisë në Bashkimin Evropian. Ndërkohë pavarësisht ndryshimeve të rëndësishme të propozuara referuar ndryshimit të rolit të KOKSH në Shqipëri, Karta Olimpike dhe Karta Evropiane e Sportit, nuk përmenden në asnjë pjesë të relacionit. Vërejmë me shqetësim të madh, se hartuesit nuk janë bazuar në dispozitat e Kartës Olimpike dhe Kartës Evropiane të Sportit gjatë hartimit të këtij Projektligji, duke tjetërsuar misionin dhe rolin e KOKSH përtej lëvizjes olimpike. Përkatësisht, ndryshimet e propozuara në raport me Federatën Shqiptare të Sportit Shkollor dhe Federatën Shqiptare të Sportit Universitar janë drejtpërsëdrejti në kundërshtim me Nenin 27 të Kartës Olimpike. Kjo e fundit ndan në detaje operacionet dhe limitet e Komiteteve Olimpike Kombëtare dhe nënvizon rëndësinë e respektimit të autonomisë të Federatave Sportive, si dhe bashkëpunimin në vend të mbivendosjes. Dispozitat e Kartës Olimpike e bëjnë të qartë se Komitetet Olimpike Kombëtare kanë mandat për të promovuar Lëvizjen Olimpike në sistemet arsimore me programe edukative, në asnjë rast kjo nuk mund të keqkuptohet me zhvillimin e aktiviteteve garuese apo krijimin ekipeve sportive lokale dhe/ose kombëtare, që janë role specifike të Federatave Sportive respektive. Karta Olimpike e bën të qartë se tejkalimi i qeverisjes ose aktiviteteve operacionale të Federatave sportive është në kundërshtim me parimet e përcaktuara në Kartën Olimpike dhe në zbatim të Nenit 59 të Kartës Olimpike IOC aplikon sanksione. Specifikisht Neni 27.9 i Kartës Olimpike parashikon: “Përveç masave dhe sanksioneve të parashikuara në rast të shkeljes së Kartës Olimpike, Bordi Ekzekutiv i IOC-së mund të marrë çdo vendim të përshtatshëm për mbrojtjen e Lëvizjes Olimpike në vendin e një Komiteti Olimpik Kombëtar, duke përfshirë pezullimin ose tërheqjen e njohjes të Komitetit Olimpik Kombëtar nëse kushtetuta, ligji ose rregulloret e tjera në fuqi në vendin në fjalë, shkaktojnë pengimin ose tjetërsimin e aktivitetit të Komiteteve Olimpike Kombëtare”. Projektligji “Për disa shtesa dhe ndryshime në ligjin nr. 79/2017 “Për Sportin” shtrin rolin e KOKSH përtej kritereve të mirëpërcaktuara në Kartën Olimpike dhe e vendos KOKSH në përplasje të drejtpërdrejt me të paktën dy Federata Sportive. Sa më sipër, Federatat Sportive rezervojnë të drejtën të kërkojnë aplikimin e Nenit 27.9 pranë Komitetit Olimpik Ndërkombëtar (IOC) si dhe Gjykatës së Arbitrazhit Sportiv (CAS), duke qenë se në Shqipëri Ministria e Arsimit dhe Sportit po tjetërson rolin e Komitetit Olimpik Kombëtar Shqiptar.
	Federata Shqiptare e Sportit Universitar
	Refuzuar
	Po ashtu, infromojmë se Projektligji nuk lidhet me çështjet e përafrimit të legjislacionit me Acquis Communautaire.
Në takimet bilaterale dhe kuadër të procesit screening nuk është përcjellë referim për nevojën e përafrimeve që propozohen nga federata e sportit universitar.
Lidhur me përcaktimet mbi Federatën Shqiptare të Sportit Shkollor dhe Federatën Shqiptare të Sportit Universitar vlerësojmë se përfshirja jashtë procesit mësimor të organizatave sportive në aktivitete sportive të cilat mund të jenë dhe të shumë sporteve duke rritur përfshirjen edhe të disiplinave të tjera sportive, të cilat nuk janë pjesë e kurrikulës shkollore, do të rrisë llojet e veprimtarive sportive në të cilat mund të angazhohen fëmijët dhe të rinjtë për të mundësuar jo vetëm rritjen e cilësisë së aktivitetit fizik të tyre, por edhe ofrimin e mundësisë për zbulimin e talenteve në sport, rritjes së aktivitetit fizik në shkolla në përgjithësi, ndërgjegjësimit të studentëve/nxënësve për rëndësinë e sportit në jetë, rritjen e kapaciteteve të trajnerëve të përfshirë në skemë si dhe të sjellë në vëmendjen e opinionit publik rëndësinë e sportit.

	Qasja europiane e projektligjit
	1. Argumente të Federatës Shqiptare të Sportit Shkollor, FSHSSH, lidhur me disa kundërshtime ndaj këtij projektligji.
Qëllimi i  Shqipërisë për të hyrë në Bashkimin Evropian kërkon qe Qeveria jone duhet te modeloje reforma teorike dhe praktike ne përputhje me ato te Komunitetit Evropian. Theksojmë se ndryshimet e propozuara në këtë projekt ligj nuk gjenden në asnjë kuadër ligjor të vendeve anëtare të Bashkimit Evropian, referuar Federatës së Sportit Shkollor dhe Federatës së Sportit Universitar, lidhur me qëllimin, detyrat, organizimin, funksionalitetin dhe kontributin e tyre ne arsimin parauniversitar mosha 3-18 vjeç dhe atij universitar mbi 18 vjeç. 
Kuadri ligjor i shteteve të rajonit 
Theksojmë se kuadri ligjor i shteteve të rajonit, qe janë anëtare të BE, përcakton rolet, përgjegjësitë dhe mekanizmat e financimit për këto organizata sportive, dhe i siguron federatave te arsimit parauniversitar e atij universitar, një funksionim brenda kornizës të politikës kombëtare sportive pa ndërhyrje nga organizata të tjera. 
Ligjet e këtyre shteteve përfshijnë dispozita specifike për menaxhimin dhe zhvillimin e sportit në nivel arsimor, duke theksuar rëndësinë e edukimit fizik në shkolla dhe universitete, konkretisht:
A. Ligji i Sportit Kroat (Zakon o Športu NN 71/06 *) përshkruan rolet dhe përgjegjësitë e organizatave të ndryshme sportive, duke siguruar që Komiteti Olimpik Kroat të mos ndërhyjë në funksionet e Federatave të Sporteve. Akti shpreh se Komiteti Olimpik Kroat (HOO) duhet të fokusohet në sportet olimpike dhe përfaqësimin ndërkombëtar. Ndërkohë një sërë nenesh të këtij Ligji si: Neni 17, Neni 18, Neni 48, Neni 55, Neni 56, Neni 57, specifikojnë rëndësinë, autonominë dhe rolin unik të Federatës së Sportit Shkollor dhe Federatës së Sportit Universitar. 
Po të analizojmë ne projektligjin qe propozoni, vetëm Nenin 6, e ta krahasojmë me këto dispozita të Ligjit të Sportit Kroat, del në pah fokusimi i Kroacisë në promovimin dhe mbështetjen e sporteve në sistemin arsimor, duke siguruar një kornizë të plotë për zhvillimin e sportistëve të rinj brenda mjediseve shkollore dhe universitare. 
Ligji i Sportit Kroat thekson mbështetjen e konsiderueshme dhe financimin e strukturuar për sportin shkollor dhe sportin universitar, dhe njeh e vlerëson rolin e tyre në promovimin e sportit në nivelin arsimor. Ligji siguron që këto federata të marrin fonde të destinuara si nga burime qeveritare ashtu edhe nga ato private, duke i dhënë përparësi integrimit të sporteve të të rinjve në sistemin arsimor. 
Ligji gjithashtu përcakton qartë rolet dhe përgjegjësitë, duke siguruar që këto federata të funksionojnë të pavarura nga subjektet e tjera sportive. 

B. Ligji i Sportit Slloven (Zakon o Športu 37/24 z dne 3. 5. 2024) thekson qarte ndarjen e detyrave ndërmjet Komitetit Olimpik Kombëtar dhe Federatave Sportive, duke siguruar që çdo organizatë të operojë brenda kuadrit te tij të caktuar, pa ndërhyrje. Neni 17 i këtij Ligji siguron pjesëmarrjen në Universiadë ose në Lojërat Universitare Evropiane dhe në kampionatin Universitar Botëror dhe Evropian. Neni 74 garanton mbështetjen e Lojrave Universitare Evropiane si një nga "eventet madhore sportive" të financuara nga ligji i Sportit Slloven, një arsye sepse Sllovenia është mikëpritëse e shumë eventeve studentore sportive Evropiane. Ndërkohë Neni 38 i jep të drejtën Federatës Sllovene të Sportit të Universitar që të propozojë një nga 17 anëtarët e Këshillit të Sportit. 

Ndërkohë, Sllovenia ka 6 Kampione Olimpike.

C. Ligji Rumun nr. 69/2000 për "Edukimin Fizik dhe Sportin" (Legea Educației Fizice și Sportului nr. 69/2000), që në kapitullin e parë adreson edukimin fizik, sportet shkollore dhe sportet universitare, duke përcaktuar qartë në Nenin 4, Nenin 5 dhe Nenin 6 fushën e veprimtarisë së Federatës së Sportit Shkollor dhe Federatës së Sportit Universitar, si dhe rolin dhe atributet unike të këtyre federatave për: 
· promovimin e vlerave edukative të sportit; 
· koordinimin e garave sportive që zhvillohen në njësi dhe institucione arsimore, të organizuara nga shoqatat sportive të shkollave dhe universiteteve; 
· inicimin dhe organizimin e programeve dhe veprimeve për tërheqjen e nxënësve dhe studentëve për të ushtruar sport; 
· organizimin, sipas rastit, mbështetjen, e garave lokale, rajonale dhe kombëtare të njësive përfaqësuese dhe të institucioneve arsimore; 
· zotërimi i kompetencës ekskluzive për zhvillimin dhe përfaqësimin e sporteve shkollore dhe universitare në nivel lokal dhe global të organizuara nën kujdesin e Federatës Ndërkombëtare të Sporteve Shkollore dhe Federatës Ndërkombëtare të Sporteve Universitare. 

Gjithashtu Neni 6 i Ligjit Rumun siguron mbështetje të dedikuar dhe prioritare referuar financimit të Federatës së Sporteve Shkollore dhe Federatës së Sporteve Universitare, nga buxheti i shtetit dhe të ardhura jashtëbuxhetore në bazë të programeve. 

Sa më sipër, kuadri ligjor i sportit të vendeve të rajonit, njëkohësisht anëtare të Bashkimit Evropian, siguron autonomi, fushë veprimtarie, financim dhe mbikëqyrje të mirëpërcaktuara, në përputhje me Kartën Olimpike dhe standardet Evropiane. Kroacia, Sllovenia dhe Rumania, vendosin një theks më të madh në integrimin e sportit brenda sistemit arsimor, duke siguruar që aktivitetet sportive të jenë pjesë e kurrikulës dhe përvojës arsimore të të rinjve. Kjo financohet në mënyra specifike duke alokuar fonde të dedikuara dhe në mënyrë prioritare për sportin shkollor dhe sportin universitar. 
D. Referoni dispozitave të Kartës Evropiane të Sportit si dhe raportin e fundit të Marrëveshjes së Pjesshme të Zgjeruar të Sportit (EPAS) të datës 31 Maj 2024, mbi implementimin e Kartës Evropiane të Sportit në Shqipëri. Dispozitat e Kartës Evropiane te Sportit, Neni 1, pika 2 shkronja “c” përcaktojnë mbrojtjen dhe sigurimin e “integritetit të organizatave sportive, garave sportive dhe aktorëve të përfshirë dhe të ekspozuar në aktivitete sportive”. Ndërkohë, në rekomandimet, në raportin e lartpërmendur të EPAS, theksohet mbështetja në dispozitat e Kartës Evropiane të Sportit gjatë “ndryshimeve/implementimeve të strategjive të sportit dhe ligjeve dhe politikave”. 

Komente mbi Projektligjin, për disa ndryshime ne Ligjin nr.79/2017, "Për Sportin" i ndryshuar – Neni 6

1. Sa më sipër, vërejmë me shqetësim, se në hartimin e Projektligjit për sportin dhe relacionin shoqërues, nuk përmenden dhe nuk janë marrë parasysh dispozitat e Kartës Evropiane të Sportit dhe rekomandimet e fundit EPAS. 

Projektligji qe propozohet mbështet zhvillimin e sportit nëpërmjet politikave qe nuk janë ne përputhje me kriteret e standardet evropiane e ato ndërkombëtare, për qeverisjen e mire, te cilat garantojnë transparencën, demokracinë, kontrollin dhe bilancet e zhvillimin gjithë përfshirës te sportit. 

2. Në Relacionin shoqërues, hartuesit shprehen se ky Projekt Ligj bazohet në programin politik të Qeverisë por nuk kontribuon në asnjë përafrim me ligjet e Bashkimit Evropian. Pra, serviret një devijim i legjislacionit shqiptar me atë Evropian dhe ky projekt ligj nuk kontribuon në asnjë hap drejt integrimit të Shqipërisë në Bashkimin Evropian. Ndërkohë, Karta Olimpike dhe Karta Evropiane e Sportit, nuk përmend ndryshime në asnjë pjesë të relacionit persa i përket KOKSH. 

3. Vërejmë se nuk jeni bazuar në dispozitat e Kartës Olimpike dhe Kartës Evropiane të Sportit gjatë hartimit të këtij Projektligji, duke tjetërsuar misionin dhe rolin e KOKSH përtej lëvizjes olimpike e duke cenuar aktivizimin e plote te Federatën Shqiptare të Sportit Shkollor dhe Federatën Shqiptare të Sportit Universitar e kësisoj janë drejtpërsëdrejti në kundërshtim me Nenin 27 të Kartës Olimpike.

Kjo e fundit ndan në detaje operacionet dhe limitet e Komiteteve Olimpike Kombëtare dhe nënvizon rëndësinë e respektimit të autonomisë të Federatave Sportive, si dhe bashkëpunimin në vend të mbivendosjes. 

4. Për me tej, Dispozitat e Kartës Olimpike e bëjnë të qartë se Komitetet Olimpike Kombëtare kanë mandat për të promovuar Lëvizjen Olimpike në sistemet arsimore me programe edukative, në asnjë rast kjo nuk mund të keqkuptohet me zhvillimin e aktiviteteve garuese apo krijimin e ekipeve sportive lokale dhe/ose kombëtare, që janë role specifike të Federatave Sportive respektive. Karta Olimpike e bën të qartë se tejkalimi i qeverisjes ose aktiviteteve operacionale të Federatave sportive është në kundërshtim me parimet e përcaktuara në Kartën Olimpike dhe në zbatim të Nenit 59 të Kartës Olimpike, IOC aplikon sanksione. 

Specifikisht Neni 27.9 i Kartës Olimpike parashikon : “Përveç masave dhe sanksioneve të parashikuara në rast të shkeljes së Kartës Olimpike, Bordi Ekzekutiv i IOC-së mund të marrë çdo vendim të përshtatshëm për mbrojtjen e Lëvizjes Olimpike në vendin e një Komiteti Olimpik Kombëtar, duke përfshirë pezullimin ose tërheqjen e njohjes të Komitetit Olimpik Kombëtar nëse kushtetuta, ligji ose rregulloret e tjera në fuqi në vendin në fjalë, shkaktojnë pengimin ose tjetërsimin e aktivitetit të Komiteteve Olimpike Kombëtare”. 

Kontributi i Federatës Shqiptare te Sportit Shkollor (FSHSSH) në fushën e organizimit shkencor e praktik

FSHSSH udhëheq në Shqipëri me mbajtjen e seminareve shkencore e praktike, konferenca (kombëtare dhe ndërkombëtare), kampionate shkollore (kombëtare dhe ndërkombëtare), si dhe me botimin e studimeve për standardet arsimore te vendit e me libra. FSHSSH është organizatore dhe udhëheqëse  për zbatimin e strategjisë së re shkencore ‘Platforma e Edukimit Fiziko-Sportiv në Sistemin Arsimor Para-Universitar në Shqipëri’, bazuar mbi parime shkencore për t’u kujdesur për shëndetin dhe mirëqenien e shoqërisë sonë. 
	
FSHSSH ka eksperiencë dhe ekspertizë të gjerë për organizmin e lojërave argëtuese lëvizore për fëmijët e kopshtit mosha 3-6-18 vjeç:. Shkurtimisht permendim disa nga projektet tona: 
· Kualifikimi Teorik Dhe Praktik i Edukatoreve Të Kopshteve Të Tiranës: "Lojërat Lëvizore Argëtuese" 2023 (02 Tetor – 30 Nentor 2023) Risi ne Evrope
· CEREPS Conference Basel 2023 'Enhancement of Sports, Physical Activity and Health in Educational Settings' - 'Përmirësimi i sportit, aktivitetit fizik dhe shëndetit në mjediset arsimore'.
· Kampionatet Shkollore të Kryeqytetit 2022 - TEYC Krosi Tirane. 15 Gusht – Tetor 2022
· Projekti “Sport #ËithoutËaste” (SËË). Zgjatja 01.06.2022 – 31.05.2024. 
· Lojërat e Hapura të Sportit Shkollor Ballkanik 2022 në Ohër, Maqedoni e Veriut - Open Balkan School Sport Games 2022
· FSHSSH Trajnim në praktikë i edukatoreve të kopshteve Tiranë për lojërat lëvizore argëtuese më 18-26 Prill 2022
· Nën ombrellën e MOVING SCHOOLS ALLIANCE, FSHSSH trajnim 29 persona. Projekti HEPAS - Shkolla të Shëndetshme e Fizikisht Aktive në Evropë 28.10.2021 HEPAS udhëhiqet nga Dr. Claude Scheuer, Universiteti i Luksemburgut dhe përfshin 5 partnerë nga vende Evropiane.
· Projekti Grassroots Exchange and Mobility-GEM Periudha 24 muaj, 01.01.2021 deri 31.12.2022.
· The MOVE Congress 2021 – Rebuild. Reconnect. Restart Kongresi i 10-të MOVE Congress
· Lojera sportive argëtuese me 5.000 fëmijët e kopshteve te Tiranës në në vitet 2015 – 2016 – 2017 –2018-2019 (Risi ne Evrope)
· Zbatuam projekte, evente sportive shkollore për të gjithë nxënësit e moshës 6-18 vjeç (përfshirë fëmijët me nevoja/aftësi të veçanta). 
· Trajnuam profesionalisht mësuesit e Edukimit Fizik ne Shqiperi, (Risi ne Evrope).
· Kurs specializimi dy javor me lojra me lëvizje argëtuese për mësueset e kopshteve të kryeqytetit.
· Hartuam programet mesimore, teorike dhe praktike, për masivizimin e zhvillimin shkencor të edukimit fizik në Shqipëri, mosha 3-18 vjec.
· Vlerësuam teorikisht dhe testuam praktikisht 141 mësuesit e Tiranës, konkretisht: vlerësimi i kërcimit së gjati një hapsh nga vendi; matja e distancës start 30 m.; qëndrueshmërisë aerobike, distanca 1609 mt.; vlerësimi i fleksibilitetit; vlerësimi i forcës në përkuljen mbi krahë; muskujt adominalë, në përputhje me programet e ushtrimet e orës së mësimit në shkollë (rast unik në Evropë).
· Matem e vlerësuam për herë të parë në vendin tonë matjet e cilësive antropometrike dhe fiziko-atletike për nxënësit e shkollave të Shqipërisë me moshë 6 vjeç, 7 vjeç, 8 vjeç,…17 vjeç, 18 vjeç, për djem e vajza, për çdo qytet te Shqipërisë, viti 2016-2017 (Risi ne Evrope).
· Mbajtëm Konferencën e Parë Kombëtare për lëvizjen fizike të Shqipërisë, mbi matjet e cilësive antropometrike të gjithë nxënësve të vendit, viti 2016.
· U bënë për herë të parë në vendin tonë matjet e cilësive antropometrike dhe fiziko-atletike për nxënësit e shkollave të Shqipërisë me moshë 6 vjeç, 7 vjeç, 8 vjeç,....17 vjeç, 18 vjeç, viti 2016.
· Hartuam "Standardet e cilësive antropometrike dhe fizike-atletike, për moshat e nxënësve 6 vjeç, 7 vjeç, 8 vjeç, ....17 vjeç, 18 vjeç, djem e vajza, (Hartohen për herë të parë në Shqipëri. Risi ne Evrope).
· Mbajtëm Konferencën e Dytë Kombëtare për lëvizjen fizike në Shqipëri, mbi matjet e cilësive antropometrike dhe fiziko-atletike për nxënësit e shkollave të vendit, djem e vajza, viti 2017.
· Studiuam e standardizuam cilësite teorike, praktike, demonstruese dhe vlerësuese për mësuesin e edukimit fizik te vendit, " Standardet fiziko-lëvizore të Mësuesve të Edukimit Fizik", dhe i prezantuam në Konferencën e Parë Ndërkombëtare "Formimi dhe zhvillimi profesional i mësuesit", 24-25 mars 2016, Tiranë (Risi ne Evrope).
· U botua për herë të parë në Shqipëri, Teksti i edukimit fiziko-levizor për moshën parashkollore, viti 2017.

	Federata Shqiptare e Sportit Shkollor (FSHSH)
	Refuzuar
	Grupi i punës, i ka kthyer përgjigje zyrtare me skresën nr. 5407/1 prot., datë11.09.2024 ku ka vlerësuar se në asnjë pikë të draft projektligjit nuk cënohet veprimtaria e federatës ne financim, strukturën e saj apo organizmi. Federata Shqiptare e Sportit Universitar (FSHSU) është financuar nga MAS me projekte të propozuara nga federata, në pikën 3, të nenit 13, të ligjit për sportin, ku specifikohet se: “Ministria përgjegjëse për sportin financon federatat joolimpike me projekte nga buxheti i saj në formë transferte për veprimtari të propozuara prej tyre, duke pasur parasysh impaktin social, ekonomik dhe shoqëror” dhe në asnjë moment nuk cënohet e drejta juaj për të zhvilluar aktivitete brenda dhe jashtë vendit, si dhe financimi i federatës tuaj bazuar në praktikat dhe argumentet e MAS.






























































































































































































































































Për këtë konstatim vlerësojmë se projketligji ashtu si nuk cënën veprimtarinë e federatës së sportit shkollor nuk ka për qëllim të vlerësojë veprimtarinë e saj. 





















































































































































	Shtimi i kompetencave për KOKSH
	
Komente mbi KOKSH

Nëse drejtuesit e KOKSH do te respektonin kodin olimpik, nuk do përvetësonin detyra specifike te sportit shkollor dhe universitar qe KOKSH nuk i ka ne statutin e tij.

Duke iu referuar pjesërisht statutit te KOKSH:
· [bookmark: _Hlk172118535]KOKSH është një organizatë sportive Kombëtare e pavarur, pa qëllim fitimi, e organizuar mbi bazën e parimeve të Kartës Olimpike, dhe që funksionon sipas statutit të tij.
· [bookmark: _Hlk172118617]KOKSH është organizatë që i takon Lëvizjes Olimpike dhe angazhohet plotësisht të respektojë Kartën Olimpike dhe Kodin Antidoping të Lëvizjes Olimpike, si dhe të jetë konform me vendimet e Komitetit Olimpik Ndërkombëtar.
· Në përputhje me rolin dhe misionin e KOKSH, në nivel kombëtar angazhohet të marrë pjesë në aktivitetin e promovimit të paqes, si dhe të promovimit pjesëmarrjes së femrës në sport. Ai angazhohet gjithashtu të mbështesë dhe të inkurajojë promovimin e etikës në sport, të luftojë kundër dopingut dhe të demonstrojë përgjegjësi në problemet e mbrojtjes së ambjentit.
Shikohet se detyre paresore e KOKSH-it eshte:
· te zbatoje parimet e Kartës Olimpike e të funksionoje sipas statutit të tij;
· te angazhohet plotësisht të respektojë Kodin Antidoping të Lëvizjes Olimpike;
· të jetë konform me vendimet e Komitetit Olimpik Ndërkombëtar.

Dihet qe perdorimi i Dopingut ne Ekipet tona Olimpike ka qene  nje njolle mbareboterore per sportin tone e sidomos per paaftesine e KOKSHI-it, I cili institucion le shume per te deshiruar ne luften kundra dopingut; shikohet, gjithashtu ne statutin e KOKSH se ky institucion nuk eshte i interesuar te zbatoje edhe detyrat e tjera te tij statuore, por vazhdon te zhvilloje kampionatet e sportit ne shkollat e Shqiperise.

Cfare rezultoi nga zhvillimi i kampionateve te sportit ne shkollat e Shqiperise nen drejtimin e KOKSH me financim 5 milion dollare per kete qellim?
Duke iu referuar programeve te stervitjes, nuk rezulton te kemi te dhena ne fillim dhe ne fund  te projektit: 
· mbi vlersimin mjeksor shendetesor te nxenesve; 
· matje te cilesive fiziko-atletike te nxenesve sportiste; 
· matje te perberejes trupore dhe obezitetit
· pra nuk kemi ecurine e e parametrave shendetit te rinise shkollore ne mbare vendin. 
Te gjitha keto vleresime duhet te paraqiteshin per cdo individ, nxenes, e cdo ekipi te te gjitha shkollave pjesemarrese. Per ta kuptuar me mire kete paragraf, lutemi referohuni kontributit shkencor te FSHSSH qe renditem me siper dhe njeheresh beni krahasimin me keto “arritje” te KOKSH-it per projektin e kampionateve te sporteve ne shkolla dhe na paraqisni se cilat jane aresyet qe kerkoni per te fuqizuar, KOKSH-in ne kurriz te shfuqizimit te FSHSSH.
Vleresimi i ketyre parametrave te rendesishem per zhvillimin e sistemit shkollor sportiv shqiptar, nuk nuk mund te behen nga KOKSH pasi ky institucion nuk ka hallkat e duhura per studime shekncore. 

Kundërshtim NENI 6: sipas shtesave dhe ndryshime ne pikat: 
· ndryshimi pika 4
· shtesa pika 4/1 pas pikës 4 
· ndryshimi pika 6
Te nderuar formulues te këtij Projektligji “Për disa shtesa dhe ndryshime në Ligjin nr. 79/2017 “Për Sportin” , shprehemi se kundërshtojmë propozimin për ndryshimin e nenit 6 (pikat me lart) për përfshirjen e KOKSH për zhvillimin e projekteve të sportit shkollor dhe universitar për arsye se ky nen shfuqizon FSHSSH dhe dhe krijon një dëm kolosal kombëtar. Theksojme se ndryshimi i nenit 6 ne Projektligjin ne fjale, vendos në përplasje të drejtpërdrejt KOKSH-in me FSHSSH, referuar fushës së veprimtarive që zhvillohen në njësi dhe institucione arsimore; ky nen bie ndesh me statutet e Komiteteve Olimpike Kombëtare në rajonin e Ballkanit te cilat jane anetare te BE.

Ju bëjmë thirrje te mbështesni, mbi baza reale e te sigurta e jo empirike, zhvillimin e shoqërisë shqiptare ne aspektin shëndetësor, kulturor, ekonomik, social, sportiv, human dhe krijimin e intelektualeve te vertete, duke mbështetur domosdoshmerisht FSHSSH dhe Federatën e Sportit Universitar.

	Federata e Sportit Shkollor
	Refuzuar
	Për këtë sugjerim  vlerësojmë se nëpërmjet këtij projektligji nuk synohet të përvetësohen detyra të sportit shkollor dhe atij universitar për KOKSH.

	Shtimi i përkufizimit të trajnerit 
	Komenti: Në nenin 3, të Kreut 1, pika 2 të shtohet me këtë përmbajtje:
“2 “Trajner i përgatitjes fizike” është individi që zotëron diplomë të ciklit të parë dhe të dytë të studimeve, në përputhje me llojin, profilin dhe specialitetin përkatës sportiv dhe që ofron veprimtari dhe programe të aktivitetit lëvizor dhe sportiv.”

UST propozoi që nga “Instruktor i përgatitjes fizike” të ndryshohet “trajner i përgatitjes fizike”
	Universiteti i Sporteve të Tiranës
	Refuzuar
	Grupi i punës, pasi vlerësoi dy sugjerimet e UST, për të shtuar parashikime për “instruktor të përgatitjes fizike”, më pas zëvendësimin e tij me “trajner të përgatitjes fizike/fitnesi”, konstatoi që ky propozim nuk merret në konsideratë, pasi në ligjin në fuqi për sportin gjendet përcaktimi për trajnerin, konkretisht në pikën 30, të nenit 3, të kreut I. 

	Financimi i federatave
	Ndryshimi i afateve kohore të financimit të Federatave sportive olimpike. Specifikisht për Këshillin e Arbitrazhit Sportiv nga viti 2026 në vitin 2025 dhe Komitetin Paralimpik Kombëtar Shqiptar nga viti 2027 në vitin 2026. 
	Federata shqiptare e Çiklizmit, Federata Shqiptare Qitjes 
Federata e Shqiptare e Mundjes 
Federata Shqiptare e Notit
	Refuzuar 
	Sugjerimi refuzohet duke qenë se financimi për periudhën 2025-2027 është planifikuar brenda tavaneve të programit të Sportit, me shuma të miratuara për çdo vit. Gjithashtu, së pari duhet miratohen aktet nënligjore lidhur me financimin e Federatave sportive olimpike, Këshillin e Arbitrazhit Sportiv dhe Komitetin Paralimpik Kombëtar Shqiptar dhe më pas do të bëhet i mundur financimi plotësisht i tyre prandaj janë vendosur këto afate kohore. 




